
#Consideracions sobre os incendios forestais

MONTE LIMPO

0 concepto de “limpo” deberiase substituir por “rozado”. Debido as caracteristicas climaticas de Galicia,
manter rozado o monte & moi dificil dada a rapidez coa que rexenera a vexetacion.

A “limpeza” do monte (entendida como eliminacion da matogueira) é inviable economicamente e,
ecoloxicamente, moi prexudicial se se fai dunha forma integral. Os cidadans deben entender que o
monte € un espazo naturalizado, onde a matogueira e os seus ciclos cumpren funcidons moi importantes
nos ecosistemas locais. Algunhas matogueiras estan protexidas por ser habitats da Rede Natura 2000. Os
incendios estan afectando gravemente aos espazos incluidos na Rede Natura 2000 polo que se debe
intensificar de forma especial a prevencion nos espazos de alto valor natural.

ESPECIES PIROFITAS

Conflindese o termo cientifico, pirofito ou pirofilo, que non quere dicir que estas especies ardan mellor
ou favorezan os incendios. O pirofitismo so0 indica a boa capacidade que tefien certas especies vexetais
para rexenerarse despois dun lume.

A PROPIEDADE FORESTAL ViTIMA DOS INCENDIOS

As persoas propietarias forestais non son as responsables do problema dos incendios por ter monte con
arbores e mato, senon as slas vitimas. Compre considerar a propiedade forestal como damnificada e
que se lle reconeza o seu papel como benfeitora social pola sia actividade silvicola.

04 MONTE ABANDONADO

Non todo o monte galego esta abandonado. Moitos montes estan ben xestionados, doutro xeito non
producirian o 50 % da madeira que se corta en Espana. Ben é certo que unha parte do monte si que o
esta, pero compre analizar cales son as causas do seu abandono (microfundio, despoboamento, falta de
rendibilidade...) e atallalas con politicas e incentivos especificos. Os grandes incendios levan por diante
montes abandonados e ben xestionados, debe cambiar o paradigma vixente relacionado coa prevencion
e extincion.

ABANDONO DO MEDIO RURAL

0 abandono do medio rural e o avellentamento da poboacion, unido a enorme capacidade produtiva da
vexetacion, son os causantes do asilvestramento do territorio, sobre todo naquelas areas onde o monte
non é produtivo.

A OPINION PUBLICA

A opinion piblica galega non esta ben informada sobre os montes e sobre os incendios forestais; &
presa doada de topicos que enmascaran a realidade e dificultan a solucion de problemas de fondo.
Cumpre mellorar a informacion que se difunde de maneira que sexa veraz e contrastada.

FRANXAS DE XESTION DE BIOMASA

E moi dificil manter as franxas secundarias de xestion da biomasa (arredor dos nicleos de poboacion)
tal como require a lexislacion. Deixar a responsabilidade e o custo do mantemento destas franxas de
proteccion unicamente a propiedade forestal resulta excesivo, discriminatorio e inxusto. Conviria unha
mutualizacion da responsabilidade entre o conxunto da sociedade. Cumpriria tamén cambiar o sistema
de medicion das franxas e facelo desde os paramentos das edificacions, non desde unha lina imaxinaria
de nicleo rural, mantendo as distancias actualmente aprobadas. Debido ao rapido crecemento da
vexetacion en Galicia debe ser tolerable unha altura do marto de 50 cm, que permite controlar o posible
lume sen grandes dificultades, de non facelo asi estariamos obrigando a mais dunha roza anual.

PREVENCION

Coémpre investir moito mais en prevencion e desenar entre todos os axentes implicados uns plans de
prevencion eficaces elaborados e executados tendo en conta as diferentes condicions de cada distrito.
Ante unha nova tipoloxia de incendios & necesario idear novas medidas que eviten a propagacion sen
control de grandes lumes. E preciso desenar grandes areas de defensa estratéxicas, as devasas
tradicionais xa non son a solucion.

MEDIOS PUBLICOS DE PREVENCION E EXTINCION

Precisase contar todo o ano con persoal cualificado traballando tanto na extincion, como incrementando
moito a prevencion, organizando de maneira eficiente o seu traballo, e abrir a posibilidade da
colaboracioén da propiedade sobre todo cando esta melloraria a eficiencia das brigadas. Compre
transmitir claramente cal é a Administracion que ten a responsabilidade destas tarefas sen confundir a
opinion piblica.

PASTOREO E QUEIMAS PRESCRITAS

Unha vez demostrada a eficiencia do pastoreo e das queimas prescritas, cumpriria potenciar estas ddas
ferramentas de prevencion de incendios facilitando a sGia posta en marcha por parte da Administracion
e buscando a colaboracion da propiedade forestal.

Estas ferramentas poden utilizarse en areas estratéxicas de prevencion. Aplicandoas correctamente
minimizaranse os seus posibles efectos negativos, que sempre seran menores que os dos incendios
salvaxes de veran que se queren previr.

EN RESUMO

A loita contra os incendios non pode centrarse nunha (nica accion, hai que combinar unha serie de
intervencions que por si soas non darian o resultado desexado, pero combinadas, dificultarian a
propagacion incontrolable do lume.

Todos os indicios parecen levar a que cada vez os incendios van ser mais virulentos e hai que prepararse
para poder enfrontalos tecnicamente da maneira mais eficiente posible; politicamente desde a unidade
e a sensatez, fuxindo de populismos e asumindo cada quen as sias responsabilidades; e socialmente
facendo un esforzo por entender a realidade forestal galega, sen caer en topicos erroneos nin discursos
trasnoitados.

Entre todos temos que conseguir un monte que nos defenda, non que supofna unha ameaza.



